
AGERRALDI PARLAMENTARIOA

APSNavarrak Bigarren Hezkuntzako Oposaketei buruz egindako analisia
Esker  ona:

Lehenik eta behin, Nafarroa Bairi eskerrak eman nahi dizkiogu Hezkuntzako Mahai Sektorialean ordezkariak dituzten erakundeen agerraldia Nafarroako Parlamentuan  eskatzeagatik. Funtsezkoa iruditzen zaigu Bigarren Hezkuntzako irakasleriaren ordezkariei entzutea eta bere iritzia aintzat hartzea, Bigarren Hezkuntzako  irakasleak funtzionarioak izateko gaur egun dagoen sistema hobe dadin. Hau bereziki garrantzitsua da une honetan, Mahai Sektoriala ez baita bildu pasa den ikasturteaz geroztik. 

Sarrera:

Hasi aurretik azaldu nahi ditugu, laburrean, zeintzuk diren APSNavarra sortzearen arrazoiak (Asociación de Profesores de Secundaria de Navarra) eta bere oinarrizko printzipioak. 

Oso garrantzitsua da Bigarren Hezkuntzako  Irakasleaz soilik osatutako sindikatua garela adieraztea eta bere helburuak hezkuntza publikoaren kalitatea eta Bigarren Hezkuntzako Irakasleen lan eta baldintza profesionalak  defendatzea  direla. Betiko sindikatuek gure kolektiboaren beharrak eta nahien aurrean izan duten erantzun eskasa dela eta (orain arte oso apala eskaerak errebindikatzeko garaian), irakasleri  eta kalitatezko eta doitasunezko  hezkuntza sistemaren defentsak bakartian hartzera behartuta izan gara. 

Irakaskuntza publikoa eta gure lan baldintzak progresiboki okertzen direla ikusteak, bultzatu gintuen, 2005 urtean bilerak antolatzera eta hauek eta gero 2006ko apirilaren 5ean izan zen greba arrakastatsua dela eta (gainontzeko indar sindikalek ez zuten parte hartu), sindikatua sortzea erabaki genuen. 2007ko hauteskundeetara aurkeztu ginen 3garren indar sindikala bilakatuz eta institutuetan gehiengoa lortuz. Emaitza hauei esker hurrengo foroetan gaude:
1) “Comisión de Personal Docente”,: hauteskunde sindikaletan botoen  %5a baino gehiago lortu duten erakunde sindikalaz osatuta.
2) Hezkuntzako Mahai Sektorialean: Hauteskunde sindikaletan botoen %10a baino gehiago lortu duten sindikatuaz osatuta. Bertan, legez, erabaki eta negoziatu behar dira arloari dagozkien gaiak, Mahai Orokorrari dagozkienak izan ezik.

Ez gaude “Hezkuntza Ituna jarraitzeko Komisioan”: garai hartan ordezkariak zituzten sindikatu batzuk, hauteskunde sindikal eta foralen baino pixka bat lehenago, laster aldatuko zen  Hezkuntza Departamendu batekin sinatutako itun bat .
Gure errebindikazioetatik, oposaketa hauekin zuzenki erlazionatuta daudenak  nabarmendu nahi ditugu:
· Meritua eta gaitasunak berrezartzea irakaskuntza karreran. Inolaz ere ez da Gorputz Bakarrerantz jo behar. 
· Bigarren Hezkuntzan pertsonal organikoaren igoera behin-behinekotasuna minimoetara murrizteko.
· Bidezko lan baldintzak behin-behineko irakasleriarentzat.
· Irakastordurik gabe geratu direnak eta behin behineko destinoa duten irakasleen egoera konpontzea.
Sarrera hau bukatzeko, azaldu nahi dugu, Espainiako Estatu mailan sortu den  Federazioan SPES ( Sindicato  de Profesores de Enseñanza Secundaria) sartu berriak garela beste lau erakunde sindikalekin batera.
Oposaketak:
2752/2007 abenduaren 28an, Hezkuntza Departamentuko Giza Baliabideen Zerbitzuko zuzendariak emana, Nafarroako Foru Komunitateko Administrazioaren zerbitzuko Bigarren Hezkuntzako Irakasleen Kidegoan sartu eta bertara igotzeko eta Lanbide Heziketako Irakasle Teknikoen eta Hizkuntza Eskola Ofizialetako Irakasleen Kidegoetan sartzeko deialdiaren gure analisia hurrengo puntuetan finkatzen da:
◊ Lehentasunezko zerrenda.
◊ Barne promozioa. 
◊ Espezialitate berriak lortzea
◊ Oposaketetan parte hartzeko betebeharreko  baldintzak.

◊ Proba motak. 
◊ Euskarazko lanpostuak
◊ Ebaluaketa
◊ Epai mahaien osaera.
◊ Lehiaketa-oposaketa gainditzea
◊ Uko egitea eta lanpostuen banaketa

◊ Praktiken fasea
√ Lehentasunezko zerrenda
Nafarroako Gobernuko Hezkuntza Sailak zerrenden kudeaketaren negoziazioak Mahai Sektorialean izan beharrean, ituna jarraitzeko mahaian izatea erabaki du. Erabaki honek adierazten du oraindik onartu gabe dagoela hauteskunde sindikalak eta gero sortutako egoera sindikal berria, hauteskunde emaitza errespeta dadin kontutan hartu behar dena. 
Gure proposamena zerrenden kudeaketari buruz beti arbia izan da eta 2007ko abenduaren 21ean aurkeztu zen: Nahiz eta Kontseilariak azaldutako Sailaren iritziarekin bat izan ”meritu eta gaitasuna ezartzea”(gure errebindikazio nagusienetako bat) uste dugu hori lortzeko eta behin-behinekotasuna murrizteko  zentzu handieneko proposamena hurrengoa zela: 
1- Zerrenda bakar bat mantentzea bi zatitan banatuta (lehenengo zatian Nafarroako Gobernuarentzat lan egin duten irakasleak eta oposaketak gainditu duten guztiak egongo lirateke; bigarrenean, beste erkidegotatik datozen behin-behinekoak). Zerrendetan mantentzeko derrigorrezko baldintza, oposaketetara aurkeztea litzateke.

2-  Merituen baremoa aldatzea zerrenden kudeaketen arauetan: Ituna sinatu zutenek eskatzen dutenaren alderantziz, era egokian baloratu lan urteak eta oposaketen nota, bien arteko desoreka gerta ez dadin; orain arte nabarmenki esperientziaren  alde izan baita.
√ Barne promozioa 
Ezer baino lehen, bi gauza argitu behar ditugu:
1ª) APSNavarra ez da Lehen Hezkuntza eta bere irakasleriaren kontrako sindikatua, estimatu eta baloratzen ditugu bere prestakuntza, ardura eta ahaleginak. 
2ª) APSNavarra ez da DBHn lan egiten duten Maisuen kontrako sindikatua, gure lankideak dira.
3ª) APSNavarra ez dago barne promozioaren kontra, talde bakar batentzat bakarrik, ez denontzat izatearen kontra baizik, eta, deialdi honetan gertatu den bezala, behin- behinekotasunaren murrizpenaren kontra jokatzen duela.
Hau esan eta gero, azpimarratzen dugu deialdiaren lanpostuen %50ko erreserba barne promoziorako gehiegizkoa izan dela. Oposaketa hauek lanpostu asko eskaintzen diren lehenak izan direla (600lanpostu, justu gure hauteskunde kanpainan errebindikatzen genuen zenbakia), urte askotan ez delako oposaketen deialdirik izan edo lanpostu gutxi eskaini direlako. Behin-behinekoen kopurua murrizteko unea zen, kopuru lotsagarria, enpresa pribatuan baino handiagoa izanda. Behin-behinekotasuna murrizten denean nahiko denbora egongo da B mailakoen igoeraz aritzeko. Horregatik, deialdi honetarako nahikoa iruditzen zitzaigun eta iruditzen zaigu %5aren erreserba. Horrela defendatu genuen Mahai Sektorialean, gainontzeko sindikatu guztien kontra eta Sailaren ezezko erantzunaren aurrean: Lanpostu erdiak B mailako funtzionarioentzako erreserbatzea (beraz, lanpostua finkatuta dutenak)  Bigarren Hezkuntzako behin-behinekoekiko jarrera ez solidarioa dela; hauek, lizentziadunak izanik, ezin dira aurkeztu Lehen Hezkuntzako oposaketetara ezta libre ere. Matematikan lizentziaduna den Bigarren Hezkuntzako irakasle bat, CAP izanda, (Pedagogia gaitasun agiria) ez da Lehen Hezkuntzan matematika klaseak emateko gaitzat hartzen.
Honen ondorioa, zenbait arlotan, behin-behinekotasunarekin bukatzea ezinezkoa izan da barne promozioa dela eta. Adibidez, Psikologia eta Pedagogian lanpostuen %40a  B mailatik igotako irakasleekin bete dira, Bigarren Hezkuntzako oposiziogileen kontra jokatuz. Gaztelaniazko oposaketetan 21 lanpostuetatik, 5, B mailako funtzionarioentzako izan dira (%25) eta euskarazkoetan, 7 lanpostuetatik, 3 igo dira (%43).  
√ Espezialitate berriak lortzea
Espezialitate berriak lortzeko azken deialdia Bigarren Hezkuntzako irakasleentzat 2003an izan zen (Maiatzaren 28ko 2003/737 Ebazpena BON 73, 2003ko ekainaren 11an) eta bakarrik bi espezialitatetan: Matematika eta Eraikin Zibilak eta Eraikuntza. Horregatik, beste deialdi bat izatea, premiazkoa iruditzen zaigu kontutan hartuz ez dela Bigarren Hezkuntzako deialdia aprobetxatu Maisuen Kidegoan sartzeko deialdian egin zen moduan eta beste erkidegotan egiten den bezala.
√  Oposaketetan parte hartzeko betebeharreko baldintzak 
Oposaketen deialdiaren hirugarren basean (Hezkuntzako 2006/2 maiatzaren 3ko Lege Organikoaren hamazazpigarren transitorian oinarrituta dagoena) azaltzen da oposiziogile batzuk ez dutela CAP (Pedagogia Gaitasun Agiria) behar, hain zuzen ere, hurrengoek:  
- Teknologia eta Psikologia eta Pedagogia DBH  eta Batxilergo irakasle gaiek. 
- Lanbide Heziketa Espezifiko irakasle gaiek.
- Maisutza titulua duten Bigarren Hezkuntzako irakasle gaiek, OHOn diplomatua direnek edo Lehen Hezkuntzako maisua direnek.
- Irakaskuntzan, gutxienez, bi urtez lan egitea, edo 12 hilabetetan ez jarraian, irakaskuntza arautua duten ikastetxe publiko ala pribatuetan
 
Ez dugu ulertzen zergatik den ezinbestekoa CAP Fisika-kimika irakasteko eta ez Teknologia irakasteko, adibide bat jarriz.

Ez dugu ulertzen ere zergatik ez duen “pedagogia prestakuntza” izan behar Lanbide Heziketako irakasle batek. Agian Lanbide Heziketa ikasten duen ikasleek gainontzekoek baino hobeto ulertzen diote irakasleari? Horrela ulertzen al da kalitatea?
Bestalde, ulertezina iruditzen zaigu maila batean klasea emateko balio duen titulazio batek (Lehen Hezkuntza) baliogarria izatea beste baterako (Bigarren Hezkuntza) alderantziz ezinezkoa dela ahaztu gabe.


Bukatzeko, nola onar dezake administrazioak, inongo kontrolik ez duen ikastetxe  pribatu batean lan egitea nahikoa dela prestakuntza zehatz bat ordezkatzeko? Serioak Izan gaitezen: CAP beharrezkoa da eta irakasle gai guztientzako da edo baztertu erabat.
√ Proba motak
APSNavarran ez dugu ulertzen ere zein irizpide erabili diren proba praktikoak izan behar dituzten ikasgaiak hautatzeko garaian. Zentzugabea da Teknologiakoek proba praktikoak izatea eta Plastikakoek ez, edo Latinean itzulpen proba ez izatea, eta Latin apur bat jakin gabe ere gainditu ahal izan da deialdi honetan. 
Argitasun falta arautegietan islatu zen zenbait espezialitatetan. Adibidez, Psikologia eta Pedagogian deialdiaren zehaztasunaren falta hain nabaria izan zen argibide ohar bat behar izan zela oposiziogileak zer egin behar zuen B zatian jakiteko Okerrena da, argibide hori martxoaren 4an argitaratu zela, deialdia eta handik hilabete batera; beste adibide bat erabili den arinkeriarena. 

Baita ere, hogeita hamar minutuko tartea ez dela nahikoa programazio baten aurkezpen egoki bat egiteko. 

Bestalde, Hezkuntza Sailak  gure iradokizunak aintzat hartzeko prest izan balitz baldintza egokiagoak lortu izanen ziren oposiziogileentzat, ikus entzunezko materialak: ordenagailuak, kanoiak,..eskainiz programazioaren aurkezpenean erabiltzeko. Deigarria da ezezko erantzun hau, Sailetik, irakasleei gomendatzen zaielako bere erabilera gelan.  
√ Euskarazko lanpostuak
Euskarazko lanpostuak lortu nahi dituzten irakasleek euskaraz lehiatu behar dutela uste dugu. Nafar Gobernuak azterketak euskaraz edo gazteleraz egin daitezkeela dio baina erabaki hau ulertezina da. Kanpoko hizkuntzetako espezialitateetan plaza lortu nahi duenak azterketa oro kanpoko hizkuntzaz egin behar du. 

APSren iritziz, ez da nahikoa EGA edo baliokidea aurkeztea, azterketak euskaraz egin behar dituzte derrigorrez.

Harrigarria da baina deialdi honetan euskaraz diren lanpostuetan aritzeko  irakasle gaiek azterketa guztiak gaztelaniaz egin ahal izan dituzte (baita ere programazioaren aurkezpena). Atzerriko Hizkuntzak eta Euskara ikasgaietan dagokion hizkuntzan egitea derrigortzen den bezala Euskaraz irakatsi behar diren ikasgaietan ere berdin izan beharko luke. APSNavarratik defendatzen dugu Euskaraz irakatsi behar diren espezialitate guztietan proba guztiak Euskaraz izan daitezela derrigorrez.
√ Ebaluaketa
Zalantzarik oposaketa hauen puntu nagusia eta kritika gehien jaso dituena oposaketen proben ebaluaketan argitasun falta izan da, bai ariketetan, bai programazio eta unitate didaktikoetan. Gure eguneroko lanean eskatzen zaigunaren alderantziz, oposiziogileek ez zituzten ezagutzen epaimahaikideek erabili behar zituzten ebaluazio eta kalifikazio irizpideak. Pentsaezina iruditzen zaigu mahaikideen eskuetan uztea irizpideen zehaztapena. Hezkuntza Saila izan behar da ildo zehatzak markatuko behar dituena mahai guztientzat. 
Arazo honen adibide garbia Lengua y Literatura Castellana  gazteleraz ikasgaian ikus daiteke: Mahai bateko oposiziogileen kalifikazioa bestearen oposiziogileena baino askoz altuagoa izan da.

Bestalde, kezkagarria da mahai batzuetan jarri diren notak  (batez bestekoa 1’74 adibidez proba idatzian) ez dute neurtzen oposiziogile gehiengoen maila erreala. 
Datu hau bereziki kezkagarria da. Kalifikazio baxuak uler daitezke kasu berezietan baina gure buruari galdetzen diogu:

1. Nola lor daitezke kalifikazio hauek gai batean espezialista izanda?
2. Ohartu al dira horrelako kalifikazioak lortu dituzten irakasleak Hezkuntza Sailak kontratatuak izan dituela eta oposaketak eta gero berriro kontratatu dituela?
√ Mahaien osaera
Onartezina da Hezkuntza Sailak martxoaren 14a arte itxarotea mahaikideak aukeratzeko zozketa egiteko, irakasleriarekiko errespetu falta adieraziz. 
Halaber, gure sindikatuan uste dugu deialdi bateko mahaikideek ez luketela parte hartu beharko hurrengo deialdian.

√ Lehiaketa-oposaketa  gainditzea
Oposaketen deialdi berean (2007/2752 Ebazpena) 9.3 puntuan zehazki “Aukeratutako izangaien zerrenden argitalpena” dio:
“Los órganos de selección, una vez deter​mi​nados los aspirantes que han superado los procedimientos selectivos, confeccionarán una lista única en la que fi​gurarán, en primer lugar, los aspirantes del procedimiento de acceso desde Cuerpos de distinto grupo y, en segundo lugar, los ingresados por el procedimiento de ingreso libre”

Gertaera honek eraldatu egiten ditu deialdiaren emaitzak, lehenak B mailako  funtzionarioak jarriz kalifikazioa kontutan hartu gabe. Honen adibidea da B mailako funtzionario bat 5,9 notarekin 8,6 nota duen oposiziogile baten aurrean kokatu dela.; eta beste espezialitate batean 5,9 notarekin B mailako bat 9,4 nota duen aurretik jarri dela.
√ Uko egitea eta lanpostuen banaketa
Oposaketak erkidego ezberdinetan gainditu duten pertsona batzuk uko egin dutela ikustean ( 17 aurten) ulertezina iruditzen zaigu arautegian ez zehaztea uko egiten diren lanpostuak automatikoki hurrengo gainditu duen oposiziogilearengana pasatzea. Adibidez, Ingelesa Euskaraz ikasgaian 3 pertsonek egin dute uko eta lanpostu hauek berriro kontratatuen bidez bete behar izan dira
√ Praktiken fasea
Hasteko, APSNavarran praktiken fasearen kontra gaude erabat, hurrengo arrazoiengatik:
1ª)  Funtzionario berri askok urte asko daramatzate Bigarren Hezkuntzako irakasle gisa. 

2ª) Ridikulua da bildu eta derrigortu oposaketak gainditu berriak dituzten seiehun  irakasle, aniztasunari egokitutako programazioak aurkeztu eta orain aniztasun hori zertan datzan azaldu nahi izatea. 
3ª) Harrigarria da baina irakasle guztiek ez dute fase hori zergatik pasatu behar. B mailatik igo eta  Bigarren Hezkuntzan esperientziarik gabeko irakasleek, ez dute egin beharrik. 

Bukatzeko, hauek dira datozen Bigarren Hezkuntzako oposaketetan kontutan har daitezen egiten ditugun eskakizun nagusiak:

√ Lanpostuak
1. Hurrengo oposaketa deialdiaren lanpostu kopurua negoziatu dadila, Bigarren Hezkuntzako irakasleen behin-behinekotasuna murrizteko.
√ Lehentasunezko zerrenda
2. Zerrenden kudeaketarako beste sistema bat negoziatu dadila. .

√ Barne promozioa
3. Behin-behinekotasuna dagoen bitartean B mailatik igotzeko lanpostuen erreserba %5koa izan dadila. 
√ Espezialitate berriak lortzea
4. Espezialitate berriak lortu nahi dituzten Bigarren Hezkuntzako irakasleentzako  deialdia egitea.
√  Oposaketetan parte hartzeko bete beharreko baldintzak
5. CAP (Pedagogia Gaitasun Agiria) oposiziogile guztiei eskatzea. 
√ Probak
6. Datozen oposaketetan izan daitezela proba praktikoak beste espezialitatetan hala nola, Marrazketa, Latina eta Grekoa.

7. Hurrengo lehiaketa-oposaketa deialdia argia izan dadila nahasmenera eraman gabe, oposiziogileak argibideak eskatzera behartu izan gabe.

8. Ahozko azalpenak ordu bateko irupena izan dezala.
9. Hezkuntza Sailak eskaini ditzala behar diren materialak (ordenagailua, kanoia, pantaila,..) azalpena era egokian egin dadin.

√ Euskarazko lanpostuak 
10. Euskaraz irakatsi behar diren espezialitate guztien probak euskaraz egin daitezela derrigorrez.
√ Ebaluaketa
11. Ebaluazio irizpideak argiak eta publikoak izan daitezela oraingo iluntasuna saihestuz.
12. Hezkuntza Sailak argibideak eman ditzala mahai guztietan irizpideak berdinak izan daitezen.

. 
13. Espezialitate batean bi epaimahai behar badira, dauden lanpostuak bien artean bana daitezela.

14. Izangaiek azterketak berrikusteko aukera izan dezatela.

√ Epaimahaien osaera
15. Deialdi bateko epaimahaikideak datozen deialditan berriro parte hartzeaz libre gera daitezela.
16. Epaimahaikideri ematen zaien ordainsariak eta dietak gaurkotu daitezela.
√ Lehiaketa-oposaketa gainditzea
17. Lehiaketa-oposaketa gainditu dutenak notaren arabera ordena daitezela meritua eta gaitasuna printzipioa errespetatzeko. B mailatik igo direnek ez dezatela lehentasuna izan.
√ Uko eta lanpostuen banaketa
18. Lanpostuari uko egiten bazaio, ez dadila hutsik geratu eta gainditu duen zerrendako hurrengoari eman diezaiotela.
√ Praktiken fasea
19. Lanpostua lortu dutenek Bigarren Hezkuntzan ikasturte bat baino gehiago lan egin badute, praktika fasea gaindituta izan dezatela.  
20.
Lehiaketa-oposaketa sistemak irakasle guztiek bete behar duten oinarrizko gaitasunak balora ditzala:

a) Bere espezialitatearen edukiak menperatzen dituela 

b)  Irakaskuntza prozesua menperatzen duela.

